
Yoganidroktakavachanyasah

யோக³நித்³ரோக்தகவசந்யாஸ:

யோக³நித்³ரோவாச ।
தூ³ரீபூ⁴தம் குரு ப⁴யம் ப⁴யம் கிம் தே ஹரௌ ஸ்தி²தே ।
ஸ்தி²தாயாம் மயி ச ப்³ரஹ்மந்ஸுகீ² திஷ்ட² ஜக³த்பதே ॥ 17॥
ஶ்ரீஹரி: பாது தே வக்த்ரம் மஸ்தகம் மது⁴ஸூத³ந: ।
ஶ்ரீக்ரு’ஷ்ணஶ்சக்ஷுஷீ பாது நாஸிகாம் ராதி⁴காபதி:॥ 18॥
கர்ணயுக்³மம் ச கண்ட²ம் ச கபாலம் பாது மாத⁴வ: ।
கபோலம் பாது கோ³விந்த:³ கேஶாம்ஶ்ச கேஶவ:ஸ்வயம் ॥ 19॥
அத⁴ரோஷ்ட²ம் ஹ்ரு’ஷீகேஶோ த³ந்தபங்க்திம் க³தா³க்³ரஜ: ।
ராஸேஶ்வரஶ்ச ரஸநாம் தாலுகம் வாமநோ விபு: ⁴ ॥ 20॥
வக்ஷ: பாது முகுந்த³ஶ்ச ஜட²ரம் பாது தை³த்யஹா ।
ஜநார்த³ந: பாது நாபி⁴ம் பாது விஷ்ணுஶ்ச மேஹநம் ॥ 21॥
நிதம்ப³யுக்³மம் கு³ஹ்யம் ச பாது தே புருஷோத்தம: ।
ஜாநுயுக்³மே ஜாநகீஶ: பாது தே ஸர்வதா³ விபு: ⁴ ॥ 22॥
ஹஸ்தயுக்³மம் ந்ரு’ஸிம்ஹஶ்ச பாது ஸர்வத்ர ஸங்கடே ।
பாத³யுக்³மம் வராஹஶ்ச பாது தே கமலோத்³ப⁴வ:॥ 23॥
ஊர்த்⁴வம் நாராயண: பாது ஹ்யத⁴ஸ்தாத்கமலாபதி: ।
பூர்வஸ்யாம் பாது கோ³பால: பாது வஹ்நௌ த³ஶாஸ்யஹா ॥ 24॥
வநமாலீ பாது யாம்யாம் வைகுண்ட:² பாது நைர்ரு’தௌ ।
வாருண்யாம் வாஸுதே³வஶ்ச ஸதோ ரக்ஷாகர:ஸ்வயம் ॥ 25॥
பாது தே ஸந்ததமஜோ வாயவ்யாம் விஷ்டரஶ்ரவா: ।
உத்தரே ச ஸதா³ பாது தேஜஸா ஜலஜாஸந:॥ 26॥
ஐஶாந்யாமீஶ்வர: பாது பாது ஸர்வத்ர ஶத்ருஜித் ।
ஜலே ஸ்த²லே சாந்தரிக்ஷே நித்³ராயாம் பாது ராக⁴வ:॥ 27॥

யோக³நித்³ரோக்தகவசந்யாஸ:

இத்யேவம் கதி²தம் ப்³ரஹ்மந்கவசம் பரமாத்³பு⁴தம் ।
க்ரு’ஷ்ணேந க்ரு’பயா த³த்தம் ஸ்ம்ரு’தேநைவ புரா மயா ॥ 28॥
ஶும்பே⁴ந ஸஹ ஸங்க்³ராமே நிர்லக்ஷ்யே கோ⁴ரதா³ருணே ।
க³க³நே ஸ்தி²தயா ஸத்³ய: ப்ராப்திமாத்ரேண ஸோ ஜித:॥ 29॥
கவசஸ்ய ப்ரபா⁴வேண த⁴ரண்யாம் பதிதோ ம்ரு’த: ।
பூர்வம் வர்ஷஶதம் கே² ச க்ரு’த்வா யுத்³த⁴ம் ப⁴யாவஹம் ॥ 30॥
ம்ரு’தே ஶும்பே⁴ ச கோ³விந்த:³ க்ரு’பாலுர்க³க³நஸ்தி²த: ।
மாலாம் ச கவசம் த³த்த்வா கோ³லோகம் ஸ ஜகா³ம ஹ ॥ 31॥
கல்பாந்தரஸ்ய வ்ரு’த்தாந்தம் க்ரு’பயா கதி²தம் முநே ।
அப்⁴யந்தரப⁴யம் நாஸ்தி கவசஸ்ய ப்ரபா⁴வத:॥ 32॥
கோடிஶ: கோடிஶோ நஷ்டா மயா த்³ரு’ஷ்டாஶ்ச வேத⁴ஸ: ।
அஹம் ச ஹரிணா ஸார்த்³த⁴ம் கல்பே கல்பே ஸ்தி²ரா ஸதா³॥ 33॥
இத்யுக்த்வா கவசம் த³த்த்வா ஸாऽந்தர்தா⁴நம் சகார ஹ ।
நி:ஶங்கோ நாபி⁴கமலே தஸ்தௌ²ஸ கமலோத்³ப⁴வ:॥ 34॥
ஸுவர்ணகு³டிகாயாம் ச க்ரு’த்வேத³ம் கவசம் பரம் ।
கண்டே² வா த³க்ஷிணே பா³ஹௌ ப³த்⁴நீயாத்³ய:ஸுதீ: ⁴ ஸதா³॥ 35॥
விஷாக்³நிஜலஶத்ருப்⁴யோ ப⁴யம் தஸ்ய ந ஜாயதே ।
ஜலே ஸ்த²லே சாந்தரிக்ஷே நித்³ராயாம் ரக்ஷதீஶ்வர:॥ 36॥
ஸங்க்³ராமே வஜ்ரபாதே ச விபத்தௌ ப்ராணஸங்கடே ।
கவசஸ்மரணாதே³வ ஸத்³யோ நி:ஶங்கதாம் வ்ரஜேத் ॥ 37॥
ப³த்³த்⁴வேத³ம் கவசம் கண்டே² ஶங்கரஸ்த்ரிபுரம் புரா ।
ஜகா⁴ந லீலாமாத்ரேண து³ரந்தமஸுரேஶ்வரம் ॥ 38॥
ப³த்³த்⁴வேத³ம் கவசம் காலீ ரக்தபீ³ஜம் சகா²த³ஸா ।
ஸஹஸ்ரஶீர்ஷா த்⁴ரு’த்வேத³ம் விஶ்வம் த⁴த்தே திலம் யதா²॥ 39॥
ஆவாம் ஸநத்குமாரஶ்ச த⁴ர்மஸாக்ஷீ ச கர்மணாம் ।
கவசஸ்ய ப்ரபா⁴வேண ஸர்வத்ர ஜயிநோ வயம் ॥ 40॥
தஸ்ய நந்த³ஶிஶோ: கண்டே² சகார கவசம் த்³விஜ: ।
ஆத்மந: கவசம் கண்டே² த³தா⁴ர ச ஸ்வயம் ஹரி:॥ 41॥

ப்ரபா⁴வ: கதி²த:ஸர்வ: கவசஸ்ய ஹரேஸ்ததா² ।
அநந்தஸ்யாச்யுதஸ்யைவ ப்ரபா⁴வமதுலம் முநே ॥ 42॥
இதிஶ்ரீப்³ரஹ்மவைவர்தே மஹாபுராணேஶ்ரீக்ரு’ஷ்ணஜந்மக²ண்டே³நாராயணநாரத³ஸம்வாதே³

யோக³நித்³ரோக்தகவசந்யாஸோ நாம த்³வாத³ஶோऽத்⁴யாய:॥ 12॥
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, பூர்வபா⁴க³ । அத்⁴யாய 12/17-42॥

